
	1
	2
	3

	1.
	ՀՀ ֆինանսների նախարարության թիվ 01/9-5/15732-18 առ 30.08.2018թ. գրություն:
	Ուսումնասիրելով Ձեր 23.08.2018թ. N ԱԹ/11.2/12086-18 գրությամբ ներկայացված «Հայաստանի Հանրապետության կառավարության 2013 թվականի հոկտեմբերի 23-ի                 N 1158-Ա որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.

Նախագծով նախատեսվում է «Անուբիս» սահմանափակ պատասխանատվությամբ ընկերությանը տասը տարի ժամկետով վարձակալության հանձնված Երևան քաղաքի Մխիթար Հերացու 5/1 հասցեում գտնվող պետական սեփականություն հանդիսացող շենքի 12.45 քառ. մետր ընդհանուր մակերեսով տարածքի ամսեկան վարձակալության վճարը 20.000 դրամի փոխարեն սահմանել 100.000 դրամ:

Նախագծի հիմնավորումների համաձայն, վերը նշված գինը սահմանելու համար հիմք է հանդիսացել նշված հասցեի հարակից տարածքների ամսական վարձավճարի միջինում կազմող չափը:

Ելնելով վերոգրյալից, տարածքի իրական արժեքը պարզելու համար առաջարկում ենք քննարկման առարկա դարձնել վարձակալի հետ վարձակալության պայմանագիրը խզելու և տարածքը մրցակցային ընթացակարգով վարձակալության տրամադրելու տարբերակը: Մասնավորապես, առաջարկում ենք նշված գույքը վարձակալության հանձնել աճուրդային եղանակով և մեկնարկային գին սահմանել 100.0 հազ. դրամը, քանի որ այս տարբերակով տարածքի վարձակալության տրամադրման դեպքում աճուրդների արդյունքով ձևավորված գինն ավելի ճշգրիտ կարտահայտի այդ տարածքի վարձակալության վճարի իրական արժեքը:

	Ընդունվել է ի գիտություն:

Գույքը վարձակալության հանձնելու աճուրդային եղանակ կիրառելու հնարավորություն ներկայումս առկա չէ, քանի որ «Անուբիս» սահմանափակ պատասխանատվությամբ ընկերության հետ կնքված վարձակալության պայմանագիրը լուծելու (դադարեցնելու) իրավական հիմքը բացակայում է:

	2.
	ՀՀ տնտեսական զարգացման և ներդրումների նախարարության պետական գույքի կառավարման կոմիտե, գրություն թիվ 01/22.2/5529-18 առ 24.09.2018թ. գրություն
	Տեղեկացնում եմ, որ «Հայաստանի Հանրապետության կառավարության 2013 թվականի հոկտեմբերի 23-ի N 1158-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ Պետական գույքի կառավարման կոմիտեն սկզբունքային առարկություններ չունի:

Միաժամանակ հիմք ընդունելով ՀՀ կառավարության 2018 թվականի մարտի 1-ի «Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին» N 207-Ն որոշմամբ հաստատված N 5 հավելվածի 2-րդ կետի 2-րդ ենթակետի բ. պարբերությամբ նախատեսված դրույթը, առաջարկում եմ իրականացնել «Անուբիս» ՍՊԸ-ին վարձակալության հանձնված տարածքի ամսական վարձավճարի շուկայական արժեքի գնահատում և տարածքի վարձավճարի մեծությունը որոշել ելնելով անկախ գնահատողի կողմից գնահատված վարձավճարի շուկայական արժեքից:
	Ընդունվել է ի գիտություն:
«Պետական գույքի գույքագրման և գնահատման գործակալություն» պետական ոչ առևտրային կազմակերպության կողմից 2018 թվականի նոյեմբեր ամսին իրականացված գույքի շուկայական արժեքի գնահատման արդյունքում պարզվել է, որ Երևան քաղաքի Մ. Հերացու 5/1 հասցեում գտնվող շենքի առաջին հարկի 12.45քմ մակերեսով տարածքի վարձակալության շուկայական ամսեկան արժեքը գնահատման ամսաթվի դրությամբ կազմում է 56.000 ՀՀ դրամ
Շուկայի ուսումնասիրությունից պարզվել է, որ ներկայումս Երևան քաղաքի Մ. Հերացու 5/1 հասցեի տարածքին հարակից տարածքների ամսական վարձավճարը միջինում կազմում է 100.000 ՀՀ դրամ, որն էլ հիմք է ընդունվել սույն փոփոխությունը կատարելու համար:



	3.
	Տնտեսական զարգացման և ներդրումների նախարարության 28.11.2018թ. թիվ 01/9764-18 գրություն
	«Պետական գույքի գույքագրման և գնահատման գործակալություն» պետական ոչ առևտրային կազմակերպության կողմից 2018 թվականի նոյեմբեր ամսին իրականացված գույքի շուկայական արժեքի գնահատման արդյունքում պարզվել է, որ Երևան քաղաքի Մ. Հերացու 5/1 հասցեում գտնվող շենքի առաջին հարկի 12.45քմ մակերեսով տարածքի վարձակալության շուկայական ամսեկան արժեքը գնահատման ամսաթվի դրությամբ կազմում է 56.000 ՀՀ դրամ:
	Ընդունվել է ի գիտություն: 


